
SINGKATAN 
 

ADR Adverse Drug Reaction  

ATC Anatomical Therapeutic Chemical 

BAPF Bahagian Amalan dan Perkembangan Farmasi 

DRGD Drug Registration Guidance Document 

FMS Family Medicine Specialist 

FUKKM Formulari Ubat Kementerian Kesihatan Malaysia 

GAEX Senarai Ubat Galenikal dan Ekstemporaneous  

INN International Non-Proprietary Name 

JKKU Jawatankuasa Kerja Ubat 

KKM Kementerian Kesihatan Malaysia 

KPK Ketua Pengarah Kesihatan 

MCDA Multiple Criteria Decision Analysis 

MDC Malaysia Drug Code 

ME Medication Error 

NEML National Essential Medicines List 

NPRA National Pharmaceutical Regulatory Agency 

PBKD Pihak Berkuasa Kawalan Dadah 

PKB Pejabat Kesihatan Bahagian 

PKD Pejabat Kesihatan Daerah 

PKK Pejabat Kesihatan Kawasan 

TKPK(PF) Timbalan Ketua Pengarah Kesihatan (Perkhidmatan Farmasi) 

PPF Program Perkhidmatan Farmasi 

WHO World Health Organisation 

  



 
 

GARIS PANDUAN FORMULARI UBAT KEMENTERIAN KESIHATAN MALAYSIA 
EDISI KEEMPAT (2025) 

 

ii 
 

GLOSARI 
 

Formulari Ubat Hospital/ 

Fasiliti Kesihatan 

Primer/ Institusi 

Senarai ubat yang boleh dipreskrib untuk kegunaan 

fasiliti KKM yang telah diluluskan oleh JKUT. 

Formulari Ubat KKM Rujukan utama bagi senarai ubat-ubatan yang diguna 

pakai di fasiliti kesihatan di bawah KKM. 

Indikasi off-label Indikasi yang tidak berdaftar dengan mana-mana 

badan regulatori seluruh dunia termasuk Malaysia. 

Jawatankuasa Ubat dan 

Terapeutik (JKUT) 

Jawatankuasa yang terdiri daripada pelbagai 

profesional kesihatan di peringkat negeri/ hospital/ 

institusi dan fasiliti kesihatan primer, yang bertujuan 

untuk meningkatkan mutu penyampaian penjagaan 

kesihatan kepada pesakit khususnya yang berkaitan 

dengan ubat-ubatan. 

Kategori Preskriber Preskriber yang dibenarkan untuk memulakan 

preskripsi/ rawatan menggunakan ubat-ubatan yang 

tersenarai dalam FUKKM  

Malaysian Drug Code 

(MDC) 

Kod yang diberikan untuk setiap ubat bagi tujuan 

identifikasi. 

Medication Error 

Reporting System 

(MERS) 

Sistem pelaporan peringkat kebangsaan yang telah 

diperkenalkan oleh Program Perkhidmatan Farmasi, 

Kementerian Kesihatan Malaysia untuk melaporkan 

kejadian kesilapan pengubatan yang dikesan. 

Panel FUKKM Ahli jawatankuasa yang dipengerusikan oleh Ketua 

Pengarah Kesihatan Malaysia yang membuat 

keputusan penyenaraian ubat-ubatan dalam FUKKM. 

Pemegang Pendaftaran 

Produk 

Sebuah syarikat, korporat atau entiti undang-undang 

yang diperbadankan tempatan, beralamat tetap dan 

berdaftar dengan Suruhanjaya Syarikat Malaysia 

(SSM) (skop perniagaan yang berkaitan dengan 

produk kesihatan/ farmaseutikal).  

Ubat Innovator Produk pertama yang diluluskan untuk pemasaran di 

seluruh dunia (biasanya sebagai produk yang 

dipatenkan) berdasarkan dokumentasi keberkesanan, 

keselamatan dan kualiti, mengikut keperluan pada 

masa pendaftaran dilakukan1 

Ubat Orphan  Ubat yang digunakan untuk merawat, mencegah atau 

mendiagnos penyakit jarang jumpa (rare disease)2 

PENGENALAN 

 
Formulari Ubat merupakan senarai ubat-ubatan yang telah diluluskan untuk digunakan 

oleh pegawai perubatan atau preskriber yang diberi kuasa di fasiliti kesihatan. 

 

Tiga jenis Formulari Ubat yang digunakan di Fasiliti Kementerian Kesihatan Malaysia 

(KKM) adalah seperti berikut: 

BIL. FORMULARI UBAT PENERANGAN 

1.  Formulari Ubat KKM 

(FUKKM) 

Senarai ubat-ubatan yang telah diluluskan oleh Panel 

Formulari Ubat KKM, yang dipengerusikan oleh Ketua 

Pengarah Kesihatan (KPK) di peringkat kebangsaan 

sebagai rujukan kepada semua fasiliti KKM. 

2.  *Formulari Ubat 

Hospital/ Institusi 

Senarai ubat yang diluluskan oleh Jawatankuasa Ubat & 

Terapeutik (JKUT) peringkat hospital/ institusi untuk 

digunakan di hospital/ institusi KKM. 

3.  *Formulari Ubat 

Kesihatan 

Senarai ubat yang diluluskan oleh JKUT peringkat 

kesihatan untuk digunakan di klinik-klinik kesihatan KKM. 

NOTA: *Ubat-ubatan yang disenaraikan merupakan ubat yang telah tersenarai dalam FUKKM 

 

FORMULARI UBAT KKM 

 

FUKKM Edisi Pertama yang dikenali sebagai Senarai Ubat-ubatan KKM telah 

diterbitkan pada bulan Oktober 1983. FUKKM edisi-edisi seterusnya telah diterbitkan 

pada tahun 1989, 1994, 2004, 2008, 2009, dan kali terakhir FUKKM diterbitkan secara 

fizikal adalah pada tahun 2014. FUKKM atau yang dahulunya dikenali sebagai Blue 

Book kini boleh diakses melalui: 

1. Laman sesawang Program Perkhidmatan Farmasi (PPF): www.pharmacy.gov.my 

(Lampiran 1)  

2. Intranet Pharmacy www.pharmacy.gov.my/intranet bagi Pegawai Farmasi yang 

berkhidmat di fasiliti KKM (Lampiran 2). 

3. Aplikasi mudah alih, MyFormulary https://myformulary.pharmacy.gov.my/     
 

Senarai Ubat-ubatan KKM Edisi Pertama (1983) telah menyenaraikan sebanyak 994 

sediaan ubat dan merangkumi 596 entiti kimia yang boleh diguna pakai di semua fasiliti 

KKM. Sehingga Januari 2025, terdapat sebanyak 1,650 sediaan ubat yang terdiri 

daripada 864 entiti kimia tersenarai dalam FUKKM. Perincian bagi senarai sediaan 

dan entiti kimia yang tersenarai dalam FUKKM mengikut tahun adalah seperti pada 

Lampiran 3. 

 
 

http://www.pharmacy.gov.my/
http://www.pharmacy.gov.my/
https://myformulary.pharmacy.gov.my/

EVOLUSI FORMULARI UBAT KKM 

1983 1989 1994 

KEGUNAAN FUKKM 

 
FUKKM merupakan rujukan rasmi bagi ubat-ubatan yang boleh digunakan oleh 

preskriber atau profesional kesihatan untuk rawatan pesakit di fasiliti KKM. Formulari 

ini merupakan suatu pendekatan dasar dan pentadbiran untuk mengawal dan 

menggalakkan penggunaan ubat-ubatan secara rasional serta berkualiti di semua 

hospital, institusi dan klinik kesihatan di bawah KKM. Dengan adanya pendekatan ini, 

perbelanjaan yang digunakan untuk perolehan ubat-ubatan dapat dikawal dan 

peruntukan kewangan yang ada digunakan secara optimum.  

 

FUKKM menyenaraikan ubat-ubatan yang clinically relevant dan cost-effective yang 

penting dalam merawat penyakit yang dihidapi oleh majoriti pesakit di Malaysia. 

Kriteria penyenaraian ubat-ubatan dalam FUKKM adalah seperti berikut: 

▪ Ubat-ubatan dan indikasi berdaftar dengan Pihak Berkuasa Kawalan Dadah 

(PBKD) 

▪ Prevalens dan beban penyakit yang tinggi 

▪ Ubat yang mempunyai kelebihan dari segi kualiti, keberkesanan, keselamatan 

dan keberkesanan kos (cost-effective) berbanding ubat lain 

 

Setakat ini, FUKKM hanya menyenaraikan ubat-ubatan untuk kegunaan perubatan 

(medicinal purpose) yang berdaftar dengan PBKD, tidak termasuk:  

i) Peranti perubatan (medical device) 

ii) Ubat suplemen kesihatan untuk kesejahteraan umum (general well being) 

iii) Ubat tradisional dan komplementari seperti ubat homeopati, ubat ayurveda dan 

ubat herba. 

iv) Kosmetik 

FORMAT PENYENARAIAN UBAT DALAM FUKKM 

 
FUKKM di laman sesawang rasmi PPF untuk rujukan umum hanya memaparkan 

maklumat ubat yang ringkas manakala FUKKM dengan maklumat yang lebih 

komprehensif boleh diakses melalui Intranet Pharmacy oleh Pegawai Farmasi yang 

berkhidmat di fasiliti KKM. 

 

Secara umumnya, ubat-ubatan dalam FUKKM dikelaskan mengikut kumpulan 

terapeutik atau klasifikasi Anatomical Therapeutic Chemical (ATC) dan maklumat 

asas yang dipaparkan adalah: 

i) Nama generik ubat (International Non-proprietary Name (INN) 

ii) Malaysia Drug Code (MDC) 

iii) Kategori preskriber yang boleh memulakan ubat 

iv) Indikasi ubat 

v) Prescribing restrictions (jika ada) 

vi) Dos ubat  

 

Maklumat ubat lain yang dipaparkan dalam Intranet Pharmacy merangkumi kaedah 

perolehan, kesan advers, kontraindikasi, interaksi ubat, langkah berjaga-jaga 

(precaution), pengkelasan Non-Communicable Diseases (NCD) dan penyenaraian 

dalam National Essential Medicines List (NEML).  

 

 

Penamaan Ubat dalam FUKKM 
 
Ubat-ubatan dalam FUKKM disenaraikan dengan menggunakan nama generik.   

Berdasarkan Surat Pekeliling KPK berkaitan Arahan Menulis Ubat-ubatan dalam 

Preskripsi dengan Nama Generik yang telah dikeluarkan pada 17 Disember 1999, 

semua pengamal perubatan yang berkhidmat di fasiliti KKM perlu mempreskrib ubat 

dengan menggunakan nama generik.  Selaras dengan inisiatif di bawah Dasar Ubat 

Nasional (DUNas), penulisan nama ubat dengan menggunakan nama generik bukan 

sahaja dapat meminimakan kesilapan pengubatan malah dapat mempromosikan 

penggunaan ubat-ubatan generik di fasiliti KKM.   

 

Memandangkan Kajian Penulisan Preskripsi Ubat dengan Menggunakan Nama 

Generik yang telah dimulakan sejak tahun 1999 tidak lagi dilaksanakan di peringkat 

nasional, fasiliti KKM disarankan untuk membuat pemantauan praktis penulisan nama 

generik di peringkat fasiliti masing-masing. 
(Rujukan: surat no. ruj. KKM.600-34l4l15Jld.4(56) bertarikh: 12 Jun 2023) 

 

NOTA: Nama dagangan yang dinyatakan dalam FUKKM merupakan salah satu contoh ubat 

yang berdaftar dan bukan merujuk jenama ubat yang terpilih dalam kontrak KKM.  

Klasifikasi Ubat-Ubatan dalam FUKKM 

 
Selain dikelaskan mengikut kumpulan terapeutik, setiap ubat dalam FUKKM 

mempunyai MDC masing-masing.3  MDC adalah terdiri daripada 17 digit alphanumeric 

yang mengandungi kod: 

i) World Health Organization (WHO) ATC (7 digit) 

ii) garam (3 digit) 

iii) bentuk dosej (3 digit) 

iv) kekuatan  ubat (2 digit) 

v) nama dagangan atau jenama (2 digit terakhir) 

 
CONTOH: Metformin HCI 500 mg Tablet (Kod MDC:A10BA02110T100117) 
 
 

A 1 0 B A 0 2 1 1 0 T 1 0 0 1 1 7 

 

 

 

 

 

 

 

 

 

Metformin HCI 500 mg Tablet (Kod MDC dalam FUKKM: A10BA02110T1001XX) 
 

NOTA: Kod jenama ditandakan sebagai XX kerana FUKKM menyenaraikan ubat 

dengan nama generik dan tidak menggunakan nama dagangan atau jenama ubat. 

 

 

 

7 DIGITS 
ATC Classification System 

 
A ALIMENTARY TRACT & METABOLISM 
A10 DRUGS USED IN DIABETES 
A10B BLOOD GLUCOSE LOWERING      
DRUGS, EXCL. INSULINS 
A10BA Biguanides 

A10BA02 Metformin   
 

3 DIGITS 
Salt Substance 3 DIGITS 

Dosage Form 

2 DIGITS 
Strength/ 

Concentration 

2 DIGITS 
Brand Name 

Running numbers 

https://atcddd.fhi.no/atc_ddd_index/?code=A&showdescription=yes
https://atcddd.fhi.no/atc_ddd_index/?code=A10&showdescription=no
https://atcddd.fhi.no/atc_ddd_index/?code=A10BA&showdescription=no
https://atcddd.fhi.no/atc_ddd_index/?code=A10BA&showdescription=no

Kategori Preskriber dalam FUKKM 

 
Kategori preskriber dalam FUKKM merujuk preskriber yang dibenarkan untuk 

memulakan preskripsi/ rawatan menggunakan ubat-ubatan yang tersenarai dalam 

FUKKM. 

 

Kategori preskriber dalam FUKKM adalah seperti berikut: 
 
KATEGORI PENERANGAN 

A* Pakar Perunding / Pakar bagi Indikasi yang Spesifik sahaja 

A Pakar Perunding / Pakar 

A/KK Pakar Perunding / Pakar / Pakar Perubatan Keluarga 

B Pakar Perunding / Pakar / Pakar Perubatan Keluarga / Pegawai 

Perubatan 

C Pakar Perunding / Pakar / Pakar Perubatan Keluarga / Pegawai 

Perubatan / Anggota Paramedik 

C+ Pakar Perunding / Pakar / Pakar Perubatan Keluarga / Pegawai 

Perubatan / Anggota Paramedik / Anggota Paramedik Perbidanan 

 

Bagi bidang pergigian, Pakar Perunding Kanan/Pakar Perunding serta Pegawai 
Perubatan Pergigian adalah termasuk dalam kategori preskriber seperti di atas namun 
hanya bagi ubat-ubatan yang digunakan dalam rawatan pergigian. 

Penyenaraian Ubat dalam Senarai Ubat-Ubatan Penting Kebangsaan 
 

Senarai Ubat-Ubatan Penting Kebangsaan (NEML) merupakan senarai ubat-ubatan 

asas yang memenuhi keperluan penjagaan kesihatan majoriti penduduk.4 Matlamat 

utama adalah untuk memastikan accessibility dan affordability ubat-ubatan penting 

kepada masyarakat Malaysia. Di samping itu, senarai ini dapat memastikan perolehan 

dan penggunaan ubat-ubatan dibuat secara rasional. Semua peringkat masyarakat 

perlu mendapat akses terhadap ubat-ubatan penting yang berkualiti dalam kuantiti 

yang mencukupi dengan harga yang mampu dimiliki. 

 

NEML yang dikemas kini setiap dua atau tiga tahun susulan penerbitan WHO Model 

List of Essential Medicines adalah terdiri daripada ubat-ubatan tempatan yang 

berdaftar berdasarkan keperluan nasional.5 Dengan merujuk NEML, fasiliti kesihatan 

awam dan swasta boleh menghasilkan senarai ubat-ubatan penting di fasiliti 

berdasarkan keperluan masing-masing. 

 

KKM merupakan penyedia perkhidmatan kesihatan paling utama di Malaysia dan 

majoriti penduduk mendapatkan rawatan di fasiliti kesihatan KKM. Secara 

keseluruhan, kebanyakan ubat-ubatan yang tersenarai dalam FUKKM juga tersenarai 

dalam NEML. 

 
Fasiliti KKM boleh merujuk National Essential Medicines List (NEML) yang boleh 
dimuat turun melalui laman sesawang rasmi PPF bagi perincian mengenai NEML:  
https://pharmacy.moh.gov.my/en/documents/national-essential-medicines-list-neml.html 
 
 

https://pharmacy.moh.gov.my/en/documents/national-essential-medicines-list-neml.html

KAWALAN PENGGUNAAN UBAT BARU DISENARAIKAN DALAM 

FUKKM 
 

Secara dasarnya, ubat-ubatan yang tersenarai dalam FUKKM merupakan ubat-ubatan 

yang berdaftar dengan PBKD. Fasiliti KKM boleh menyenaraikan ubat-ubatan FUKKM 

ke dalam Formulari Ubat Fasiliti setelah dipersetujui oleh Jawatankuasa Ubat dan 

Terapeutik (JKUT) di peringkat Hospital/ Institusi/ Fasiliti Kesihatan Primer.6  

Pengurusan Formulari Ubat di Fasiliti KKM diilustrasikan seperti gambarajah di bawah:  

 
 

Nota: Fasiliti Kesihatan Primer adalah termasuk Pejabat Kesihatan Daerah (PKD)/ Pejabat 

Kesihatan Kawasan (PKK) di Sabah/ Pejabat Kesihatan Bahagian (PKB) di Sarawak. 

 

Kriteria penyenaraian ubat baharu ke dalam Formulari Ubat Fasiliti adalah seperti 

berikut: 

i) Kriteria wajib: Ubat yang dicadangkan telah disenaraikan dalam FUKKM  

ii) Penggunaan ubat adalah selaras dengan kepakaran sedia ada di fasiliti, 

termasuk Pakar yang melawat (visiting specialist)  

iii) Berpotensi memberi penjimatan kepada fasiliti berdasarkan kepada analisis 

kewangan mengikut kesesuaian fasiliti (contoh: budget impact analysis, cost 

comparison dan kaedah lain yang bersesuaian) 
 

Bagi perincian proses permohonan penyenaraian ubat ke dalam Formulari Ubat dan 

pelaksanaan mesyuarat JKUT di peringkat Hospital/ Institusi/ Fasiliti Kesihatan Primer, 

KKM boleh merujuk Tatacara Pengendalian Mesyuarat Jawatankuasa Ubat dan 

Terapeutik (JKUT) di Fasiliti Kementerian Kesihatan Malaysia, Edisi Ke-2 yang boleh 

dimuat turun melalui Intranet Pharmacy: 

https://i.pharmacy.gov.my/community/cawangan-pengurusan-formulari  

https://i.pharmacy.gov.my/community/cawangan-pengurusan-formulari

PEMANTAUAN PENGGUNAAN UBAT-UBATAN  

 

Susulan penyenaraian ubat ke dalam Formulari Ubat, fasiliti KKM perlu memainkan 

peranan dalam memantau penggunaan ubat-ubatan ini di peringkat fasiliti KKM. 

Antara objektif pemantauan penggunaan ubat-ubatan di fasiliti KKM adalah untuk:  

i) Memastikan ubat yang tersenarai dalam formulari fasiliti mematuhi penggunaan 

yang ditetapkan seperti dalam formulari  

ii) Menggalakkan penggunaan ubat yang optimum 

iii) Mengelakkan masalah/ isu berkaitan dengan ubat-ubatan  

iv) Mengenal pasti kriteria untuk penggunaan ubat yang rasional  

v) Meningkatkan akauntabiliti dalam tadbir urus perolehan ubat 

vi) Memastikan pembelian ubat dibuat mengikut keperluan dan seterusnya dapat 

membantu mengawal perbelanjaan ubat 

 

Fasiliti KKM adalah bertanggungjawab untuk melaporkan perkara-perkara berikut 

kepada Bahagian berkaitan untuk tindakan selanjutnya: 

 

BIL. PERKARA TINDAKAN FASILITI KKM 

1.  Kesan advers 
ubat7 

a) Laporkan sebarang kesan advers yang dialami oleh 

pesakit  susulan penggunaan ubat dengan 

melengkapkan Borang Laporan Adverse Drug 

Reaction (ADR) yang boleh diakses melalui: 

https://www.npra.gov.my/index.php/my/consumers

-2/pelaporan/reporting-side-effects-to-medicines-

conserf-or-vaccines-aefi.html 

b) Borang ini perlu dihantar kepada Pusat 

Pemonitoran Kesan Advers Ubat Kebangsaan di 

NPRA. 

 

2.  Aduan kualiti 
produk 

a) Laporkan sebarang aduan berhubung produk 

berdaftar termasuk kualiti, efikasi, pelabelan dan 

pembungkusan produk dengan melengkapkan 

Borang Pelaporan Kualiti Produk Berdaftar yang 

boleh diakses: 

https://www.npra.gov.my/index.php/my/health-

professionals-2/aduan-produk.html) 

b) Kemukakan borang kepada Seksyen Surveilans 

dan Aduan, Pusat Komplians dan Kawalan Kualiti di 

NPRA.  

 

https://www.npra.gov.my/index.php/my/consumers-2/pelaporan/reporting-side-effects-to-medicines-conserf-or-vaccines-aefi.html
https://www.npra.gov.my/index.php/my/consumers-2/pelaporan/reporting-side-effects-to-medicines-conserf-or-vaccines-aefi.html
https://www.npra.gov.my/index.php/my/consumers-2/pelaporan/reporting-side-effects-to-medicines-conserf-or-vaccines-aefi.html
https://www.npra.gov.my/index.php/my/health-professionals-2/aduan-produk.html
https://www.npra.gov.my/index.php/my/health-professionals-2/aduan-produk.html

BIL. PERKARA TINDAKAN FASILITI KKM 

3.  Harga ubat 
melebihi harga 
yang diisytiharkan 
semasa 
penyenaraian 
ubat  
 
 

Laporkan sebarang perbezaan harga (melebihi harga 

yang ditawarkan) di peringkat fasiliti KKM kepada 

Cawangan Pengurusan Harga Ubat, BAPF KKM melalui 

e-mel: chu@moh.gov.my berserta dokumen sokongan 

berkaitan. 

 

NOTA: Harga ubat yang diisytiharkan oleh pihak syarikat 

semasa permohonan  penyenaraian ubat ke dalam FUKKM 

dikemukakan adalah sah selama DUA tahun bermula dari 

tarikh Pekeliling Pindaan FUKKM dikeluarkan. 

 

4.  Kesilapan 
pengubatan 
(medication 
error)8 

Laporkan kejadian kesilapan pengubatan yang dikesan:   

a) Secara dalam talian: 

https://sites.google.com/moh.gov.my/mers-

bapfkkm?usp=sharing atau 

b) Secara manual dengan melengkapkan Medication 

Error (ME) Reporting Form dan kemukakan borang 

kepada BAPF KKM. 

 
5.  Masalah 

gangguan 
bekalan ubat  

Laporkan sebarang masalah gangguan bekalan 

kepada Cawangan Pengurusan Farmasi Logistik, 

BAPF KKM melalui e-mel:  

log_farmaseutikal@moh.gov.my.  

 

 

  

mailto:chu@moh.gov.my
https://sites.google.com/moh.gov.my/mers-bapfkkm?usp=sharing
https://sites.google.com/moh.gov.my/mers-bapfkkm?usp=sharing
mailto:log_farmaseutikal@moh.gov.my

PENGEMASKINIAN FUKKM 

 

FUKKM sentiasa dikemas kini secara berterusan bagi memastikan maklumat yang 

terkini dan relevan dengan praktis semasa dipaparkan sebagai rujukan kepada fasiliti 

KKM. FUKKM akan dikemas kini sekurang-kurangnya tiga kali setahun susulan 

Mesyuarat Panel FUKKM yang bersidang tiga kali setahun.  

 

FUKKM akan dikemas kini susulan permohonan yang dikemukakan bagi: 

i) Penyenaraian ubat/ indikasi baharu ke dalam FUKKM 

ii) Pemansuhan ubat daripada FUKKM 

iii) Pengemaskinian maklumat ubat dalam FUKKM  

 

Prosedur bagi pindaan maklumat dan penyenaraian ubat ke dalam FUKKM digariskan 

dalam Guidelines for Submission of Dossier for Listing into the Ministry of Health 

Medicines Formulary (MOHMF) yang boleh diakses di laman sesawang rasmi PPF 

atau Intranet Pharmacy. 1  

 

Semua permohonan perlu dikemukakan kepada Sekretariat FUKKM di BAPF KKM 

dan ringkasan permohonan yang boleh dikemukakan serta kategori pemohon adalah 

seperti berikut: 

 

KETERANGAN PEMOHON 

A) PERMOHONAN DOSSIER 

Dossier D1 
Penyenaraian ubat dan indikasi* 
baharu:  

▪ Pemegang pendaftaran produk 
▪ JKKU** 
▪ Program/ Bahagian di KKM**  Dossier D2 

Penyenaraian bentuk dosej/ 
kekuatan baharu:  

Dossier D3 Pindaan kategori preskriber 
▪ JKKU 
▪ Fasiliti KKM 

Dossier D4 Pemansuhan ubat daripada FUKKM 
▪ JKKU** 
▪ Fasiliti KKM** 

B) PERMOHONAN PENGEMASKINIAN MAKLUMAT UBAT DALAM FUKKM 

Sebarang cadangan pengemaskinian maklumat ubat boleh dikemukakan dengan 

melengkapkan Borang Cadangan Pengemaskinian Maklumat FUKKM (Lampiran 4) dan 

dimuat naik ke pautan: http://tinyurl.com/cadangfukkm;    
NOTA: JKKU: Jawatankuasa Kerja Ubat KKM, *satu permohonan dossier perlu dikemukakan bagi 
setiap indikasi yang ingin disenaraikan; **bagi ubat-ubatan generik/ multisource 

 
Fasiliti KKM boleh mengemukakan permohonan bagi pindaan kategori preskriber dan 

pemansuhan ubat daripada FUKKM selepas pertimbangan di peringkat JKUT fasiliti 

masing-masing.  Semua permohonan tersebut perlu diselaraskan di peringkat 

Bahagian Perkhidmatan Farmasi (BPF), Negeri manakala bagi institusi, permohonan 

boleh dikemukakan terus kepada BAPF, KKM. 

 

http://tinyurl.com/cadangfukkm

Permohonan dossier yang diterima akan dinilai oleh BAPF secara menyeluruh dari 

pelbagai aspek termasuk keberkesanan dan keselamatan dengan mengambil kira 

pandangan pakar (expert opinion), rawatan sedia ada berserta implikasi kewangan 

yang terlibat sebelum dibentangkan dalam Mesyuarat Panel FUKKM yang 

dipengerusikan oleh KPK untuk kelulusan.  Keputusan pindaan dan penyenaraian 

ubat ke dalam FUKKM akan dimaklumkan kepada semua fasiliti KKM melalui Pekeling 

Pindaan/Tambahan kepada FUKKM yang boleh diakses melalui Intranet Pharmacy. 

Panduan untuk menyemak Pekeliling Pindaan/ Tambahan kepada FUKKM di Intranet 

Pharmacy adalah seperti pada Lampiran 5. 

 
Sebarang pertanyaan berkaitan permohonan pindaan maklumat dan penyenaraian 

ubat ke dalam FUKKM, boleh dimajukan kepada Sekretariat FUKKM melalui 

emel: cpfor@moh.gov.my.   

mailto:cpfor@moh.gov.my

KELULUSAN UBAT KHAS 

 

Fasiliti KKM hanya boleh menggunakan ubat-ubatan dengan indikasi yang tersenarai 

dalam FUKKM dan sebarang penggunaan ubat-ubatan atau indikasi yang tiada 

FUKKM adalah tidak dibenarkan kecuali mendapat kelulusan khas.9 Kelulusan khas 

perlu dimohon untuk memperoleh dan menggunakan ubat-ubatan berikut: 

i) Ubat berdaftar dengan PBKD tetapi tidak tersenarai dalam FUKKM 

ii) Ubat berdaftar dengan PBKD dan tersenarai dalam FUKKM tetapi indikasi 

berdaftar yang ingin digunakan tidak tersenarai dalam FUKKM  

iii) Ubat yang tidak berdaftar dengan PBKD 

Permohonan kelulusan khas juga perlu dimohon bagi sebarang penggunaan ubat-

ubatan dengan indikasi off-label (indikasi yang tidak berdaftar dengan mana-mana 

badan regulatori seluruh dunia termasuk Malaysia). Selain itu, pesakit perlu 

menandatangani borang keizinan pesakit sebelum rawatan ubat dengan indikasi off-

label dimulakan.  

 

NOTA:  

i) Bagi memudahkan pesakit mendapat akses terhadap ubat yang diperlukan, Panel 

FUKKM telah bersetuju untuk meluluskan pengecualian pemohonan ubat kelulusan 

khas dan pengunaan borang keizinan pesakit bagi ubat-ubatan yang tersenarai dalam 

FUKKM dengan indikasi off-label yang kerap digunakan serta disenaraikan dalam garis 

panduan amalan klinikal dalam dan/atau luar negara.  

ii) Senarai lengkap ubat-ubatan yang tersenarai dalam FUKKM dengan indikasi off-label 

yang telah diberi pengecualian permohonan kelulusan khas dan/ atau penggunaan 

borang keizinan pesakit termasuk perincian berhubung borang keizinan pesakit boleh 

diakses melalui Intranet Pharmacy:  

https://i.pharmacy.gov.my/community/cawangan-pengurusan-formulari  

 

Permohonan ubat kelulusan khas hanya akan dipertimbangkan sekiranya salah satu 

daripada kriteria berikut dipenuhi: 

i) Pesakit telah dirawat menggunakan ubat-ubatan yang disenaraikan dalam 

FUKKM (bagi indikasi yang sama) tetapi tidak berkesan 

ii) Pesakit mengalami kesan advers atau tidak dapat bertoleransi dengan ubat-

ubatan yang disenaraikan dalam FUKKM  

iii) Ubat penyelamat nyawa yang tiada alternatif lain dalam FUKKM 

iv) Ubat dengan indikasi spesifik yang tiada alternatif lain dalam FUKKM 

v) Ubat untuk kes-kes epidemik 

vi) Ubat orphan 

 

Fasiliti KKM bagi mendapatkan perincian berhubung permohonan ubat kelulusan khas 

dan prosedur berserta borang-borang yang berkaitan dengan merujuk Garis Panduan 

Permohonan Ubat Kelulusan Khas yang boleh diakses melalui laman sesawang rasmi 

PPF: https://pharmacy.moh.gov.my/gppukk. 

https://i.pharmacy.gov.my/community/cawangan-pengurusan-formulari
https://pharmacy.moh.gov.my/gppukk


 
 

GARIS PANDUAN FORMULARI UBAT KEMENTERIAN KESIHATAN MALAYSIA 
EDISI KEEMPAT (2025) 

 

14 
 

RUJUKAN 

 
1. Pharmaceutical Services Programme. Guidelines on Submission of Dossier for Listing 

Into The Ministry of Health Medicines Formulary. (2024). 
2. Pharmaceutical Services Programme. Malaysian Orphan Medicines Guideline. 

(2020). 
3. Pharmaceutical Services Programme. Malaysia Drug Code. (2010). 
4. Pharmaceutical Services Programme. National Essential Medicine List (NEML). 

(2025). 
5. World Health Organization (WHO). World Health Organization (WHO) Essential 

Medicine List (EML) 23rd List. (2023). 
6. Pharmaceutical Services Programme. Tatacara Pengendalian Mesyuarat 

Jawatankuasa Ubat & Terapeutik di Fasiliti Kementerian Kesihatan Malaysia. (2024). 
7. National Pharmaceutical Regulatory Agency (NPRA). Adverse Drug Reaction (ADR) / 

Adverse Event Following Immunisation (AEFI) Reporting Manual for Healthcare 
Providers. (2021). 

8. Pharmaceutical Services Programme. Guideline on Medication Error Reporting 
Guideline on Medication Error Reporting. (2009). 

9. Pharmaceutical Services Programme. Garis Panduan Permohonan Ubat Kelulusan 
Khas. (2025). 

  
 
  



 
 
GARIS PANDUAN FORMULARI UBAT KEMENTERIAN KESIHATAN MALAYSIA 
EDISI KEEMPAT (2025) 

 

 

 Garis Panduan Formulari Ubat Kementerian Kesihatan Malaysia, 2025 15 

 

KOMPILASI SOALAN TERPILIH 

Penyenaraian Ubat ke dalam FUKKM  
 

1. Mengapakah terdapat perbezaan antara indikasi berdaftar PBKD dengan 
indikasi tersenarai FUKKM? 
Indikasi FUKKM merupakan indikasi berdaftar yang disenaraikan berdasarkan 
permohonan yang dikemukakan oleh pemohon kepada Sekretariat FUKKM.  
FUKKM tidak semestinya menyenaraikan kesemua indikasi PBKD yang berdaftar 
dan mungkin hanya menyenaraikan beberapa  atau sebahagian indikasi berdaftar 
yang digunakan di fasiliti KKM.   

 
2. Mengapakah sesetengah ubat mempunyai prescribing restrictions selain 

indikasi yang disenaraikan FUKKM? Sebagai contoh ubat Indacaterol 
Maleate 110mcg & Glycopyrronium Bromide 50mcg inhalation powder hard 
capsules.  
Secara amnya prescribing restrictions ditetapkan bagi indikasi yang disenaraikan 
dalam FUKKM sebagai langkah kawalan terhadap kos dan penggunaan ubat 
tersebut di fasiliti KKM. Penetapan prescribing restriction dibuat oleh Panel 
FUKKM setelah mengambil kira pelbagai aspek termasuk saranan pakar disiplin 
klinikal/ bahagian berkaitan dan peruntukan fasiliti masing-masing.  
 

3. Adakah permohonan  dossier perlu dikemukakan sekiranya terdapat 
cadangan pindaan bagi Prescribing Restrictions? 
Tidak perlu. Pindaan prescribing restrictions bagi ubat-ubatan yang tersenarai 
dalam FUKKM boleh dicadangkan dengan melengkapkan Borang Cadangan 
Pengemaskinian Maklumat dalam FUKKM berserta bukti sokongan. Cadangan 
pindaan prescribing restrictions TIDAK BOLEH dikemukakan oleh pemegang 
pendaftaran produk dan hanya boleh dikemukakan oleh fasiliti KKM.  
 

4. Berdasarkan kriteria penyenaraian ubat baharu ke dalam FUKKM, ubat dan 
indikasi perlulah berdaftar dengan PBKD sebelum ubat tersebut 
disenaraikan. Mengapakah terdapat ubat-ubatan yang tidak berdaftar 
tersenarai dalam FUKKM? 
Ubat-ubatan tidak berdaftar dalam FUKKM merupakan ubat-ubatan yang telah 
lama disenaraikan dalam FUKKM dan ubat-ubatan tersebut adalah berdaftar 
dengan PBKD semasa permohonan penyenaraian dibuat. Walau bagaimanapun, 
pihak pemegang pendaftaran produk/ syarikat farmaseutikal mungkin tidak lagi 
memperbaharui pendaftaran atas sebab-sebab tertentu seperti non-commercially 
viable, isu keselamatan dan sebagainya. 

 
5. Bolehkah ubat galenikal/ ekstemporaneous disenaraikan dalam FUKKM? 

Tidak. Hanya finished pharmaceutical products atau ubat yang mempunyai produk 
komersial sahaja yang boleh disenaraikan ke dalam FUKKM. Ubat galenikal/ 
ekstemporaneous yang pernah tersenarai dalam FUKKM telah dikeluarkan dan 
dimasukkan ke dalam Senarai Ubat Galenikal dan Ekstemporaneous (GAEX).  
Senarai GAEX boleh dirujuk dan dimuat turun melalui Intranet Pharmacy. 

6. Bolehkah Pakar/ Pakar Perubatan di Fasiliti KKM mengemukakan 
permohonan bagi dossier D1 penyenaraian ubat ke dalam FUKKM? 
Berdasarkan garis panduan sedia ada, hanya pihak syarikat farmaseutikal/ 
pemegang pendaftaran produk yang boleh mengemukakan permohonan dossier 
D1 (ubat/ indikasi baharu). Walau bagaimanapun, sekiranya terdapat keperluan 
bagi ubat generik/ multisource, pihak Jawatankuasa Kerja Ubat-ubatan (JKKU) 
(melibatkan 22 disiplin klinikal) yang dilantik oleh KPK atau Program / Bahagian 
di KKM boleh menghantar permohonan dossier D1.  

 

7. Adakah ubat-ubatan dalam FUKKM boleh digunakan dengan dos dan 
kaedah administrasi selain yang disarankan dalam FUKKM? 
Maklumat dos dan kaedah administrasi yang dipaparkan dalam FUKKM 
merupakan maklumat produk yang berdaftar dengan PBKD. Selain merujuk 
sisipan produk, fasiliti KKM juga boleh merujuk protokol dan garis panduan klinikal 
bagi mendapatkan maklumat tersebut. 

 

8. Adakah sediaan prebiotics/ probiotics pernah disenaraikan dalam  FUKKM?  
Apakah prosedur bagi penyenaraian suplemen kesihatan ke dalam FUKKM? 
Setakat ini, tiada sebarang sediaan prebiotics/ probiotics pernah disenaraikan 
dalam FUKKM.  Memandangkan FUKKM hanya menyenaraikan ubat-ubatan 
yang berdaftar PBKD dengan tuntutan terapeutik, tiada laluan bagi penyenaraian 
sediaan tersebut ke dalam FUKKM. Suplemen kesihatan yang digunakan untuk 
general maintenance or promotion of health or wellbeing tidak akan 
dipertimbangkan untuk penyenaraian ke dalam FUKKM. 

 

Penamaan Ubat dalam FUKKM  
 

9. Bolehkah Benadryl Sugar Free disenaraikan dalam FUKKM? 
Tidak. Penyenaraian ubat dalam dalam FUKKM adalah berdasarkan nama 
generik (umum) ubat tanpa eksipien atau ciri tertentu yang mungkin menjurus 
kepada jenama tertentu. 
 

10. Mengapakah terdapat beberapa ubat dalam FUKKM dinamakan secara 
umum? Cth: Artificial Tears Ophthalmic Solution 
Pengunaan nama ubat secara umum dapat memberikan fleksibiliti pilihan rawatan 
kepada fasiliti KKM dan membolehkan perolehan ubat titis mata artificial tears 
yang mempunyai fungsi serta indikasi yang sama dipertimbangkan untuk kontrak 
pusat sekaligus mewujudkan persaingan harga antara produk. 
 

Kategori Preskriber 
 
11. Bagaimanakan kategori preskriber bagi ubat-ubatan baharu yang ingin 

disenaraikan dalam FUKKM ditetapkan? 
Penetapan kategori preskriber bagi ubat yang tersenarai dalam FUKKM adalah 
ditentukan oleh Panel FUKKM. Penetapan tersebut dibuat berdasarkan keperluan 
dan amalan semasa dengan mengambil kira kepakaran dan ketersediaan 
kelengkapan serta peralatan di sesebuah fasiliti yang diperlukan bagi tujuan 
pemantauan rawatan semasa menggunakan ubat-ubatan tersebut.  

12. Merujuk penyataan berkenaan kategori preskriber A/KK di mana Pakar 
Perunding / Pakar / Pakar Perubatan Keluarga boleh memulakan ubat dalam 
kategori ini, adakah “Pakar” yang dimaksudkan termasuk Pakar Perubatan 
Kesihatan Awam, Pakar Epidemiologi dan Pakar Perubatan Patologi? 
Pakar Perubatan Kesihatan Awam, Pakar Epidemiologi dan Pakar Perubatan 
Patologi adalah tidak termasuk dalam golongan “Pakar” yang boleh memulakan 
rawatan bagi kategori A atau A/KK. Pakar-pakar yang dinyatakan di atas hanya 
boleh memulakan ubat-ubatan yang tergolong dalam kategori preskriber B sahaja 
dan Pakar berkaitan perlu dirujuk sekiranya ubat-ubatan yang mempunyai 
kategori preskriber A atau A/KK ingin digunakan. 

(Mesyuarat Panel FUKKM Bil.3/2023) 

 
13. Bagi ubat galenikal dan ekstemporaneous yang terdapat dalam Senarai 

GaEx, apakah rujukan yang boleh digunakan sebagai panduan bagi kategori 
preskriber, indikasi dan dos ubat memandangkan tiada maklumat tersebut 
dinyatakan dalam senarai? 
Bagi Senarai GaEx, tiada sebarang kategori preskriber khusus diperuntukkan 
bagi ubat-ubatan galenikal dan extemporaneous yang terdapat dalam senarai 
tersebut. Pakar/ pegawai perubatan boleh mempreskrib dan menggunakan ubat-
ubatan tersebut mengikut kepakaran/ disiplin klinikal masing-masing berdasarkan 
garis panduan atau protokol berkenaan yang sedia ada. 
 

14. Apakah yang dimaksudkan dengan penyataan “Pakar bagi indikasi yang 
spesifik sahaja (Specialist for specific indication only)”? 
“Pakar bagi indikasi yang spesifik sahaja (Specialist for specific indication only)” 
adalah merujuk pakar daripada disiplin klinikal yang merawat indikasi tersebut 
sahaja, melainkan terdapat prescribing restrictions dalam FUKKM yang 
menyatakan ubat tersebut hanya boleh dipreskrib oleh disiplin klinikal tertentu. 
 

15. Bagaimana fasiliti KKM hendak menentukan disiplin mana yang boleh 
memulakan ubat dengan kategori preskriber A* yang tidak dinyatakan 
secara spesifik disiplin klinikal yang dibenarkan? 
Sebagai contoh, ubat Memantine 10mg tablet dengan kategori preskriber A* 
untuk indikasi Alzheimer Disease. Adakah hanya Pakar Psikiatri boleh 
memulakan ubat ini atau Pakar lain seperti Pakar Geriatrik juga dibenarkan?  
Ubat yang tergolong dalam kategori preskriber A* boleh dimulakan oleh pakar/ 
pakar perunding untuk indikasi yang spesifik sahaja.  
Ini bermaksud bagi ubat berkenaan, contohnya Memantine 10mg Tablet untuk 
indikasi Alzheimer's Disease dan tiada prescribing restrictions, pakar perubatan 
daripada disiplin psikiatri dan geriatrik boleh memulakan preskripsi tersebut 
kerana kedua-dua disiplin merupakan disiplin yang merawat indikasi tersebut. 
Walau bagaimanapun, pegawai perubatan daripada disiplin berlainan juga boleh 
memulakan rawatan menggunakan ubat berkenaan setelah berunding atau 
mendapat persetujuan daripada pakar/ pakar perunding disiplin yang ditetapkan. 
Di samping itu, isu peruntukan di fasiliti harus diambil kira dan diuruskan dengan 
baik untuk memastikan kesinambungan rawatan pesakit dan akses kepada ubat-
ubatan terjamin.  

16. Adakah Pegawai Perubatan di Hospital Tanpa Pakar (dengan visiting 

specialist) dibenarkan menggunakan ubat yang tergolong dalam kategori 
preskriber A* dalam FUKKM? 
Ya, Pakar lawatan (visiting specialist) boleh memulakan rawatan dengan 
mempreskrib ubat-ubatan kategori A* dan preskripsi seterusnya disambung oleh 
Pegawai Perubatan di hospital tersebut. Selain itu, Pegawai Perubatan di Hospital 
Tanpa Pakar juga boleh memulakan rawatan menggunakan ubat-ubatan kategori 
A* setelah berunding atau mendapat persetujuan daripada Pakar/ Pakar 
Perunding di Hospital Negeri/ Berpakar.  

 

17. Dalam situasi ketiadaan Pakar Perubatan Keluarga (Family Medicines 
Specialist (FMS)) di klinik kesihatan, adakah Pegawai Perubatan dibenarkan 
untuk mempreskrib ubat kategori A/KK selepas berbincang dan mendapat 
persetujuan daripada FMS dengan menulis perkataan spoken to FMS di atas 
preskripsi? Adakah pihak farmasi perlu mendapatkan pengesahan daripada 
FMS berhubung penggunaan ubat tersebut? 
Ya, semasa ketiadaan FMS di klinik, pegawai perubatan boleh memulakan 
rawatan menggunakan ubat tersebut setelah berunding atau mendapat 
persetujuan daripada FMS.  Kaedah pengesahan konsultasi dengan FMS bagi 
penggunaan ubat tersebut adalah lebih berkesan dan berimpak sekiranya 
diputuskan di peringkat fasiliti atau negeri dalam mesyuarat JKUT masing-masing. 
Ini adalah kerana tindakan penambahbaikan segera dapat diambil sekiranya 
terdapat sebarang isu berkaitan penggunaan (overuse atau underuse) atau 
penyalahgunaan ubat dikesan.  

 

18. Adakah ubat-ubatan yang tergolong dalam kategori preskriber A atau A* 
boleh digunakan di fasiliti kesihatan primer setelah mendapat kelulusan di 
peringkat JKUT Negeri?  
Kategori preskriber bagi ubat-ubatan yang tersenarai dalam FUKKM adalah 
diputuskan  oleh Panel FUKKM yang dipengerusikan oleh KPK KKM. Sebarang 
penggunaan ubat-ubatan yang tergolong dalam kategori preskriber A atau A* di 
fasiliti kesihatan primer perlu mendapatkan kelulusan Panel tersebut melalui 
permohonan Dossier D3 untuk meminda kategori preskriber yang boleh 
dikemukakan oleh pihak JKUT Peringkat Negeri berdasarkan terma 
rujukan JKUT Negeri.  
 

19. Adakah polisi FUKKM masih terpakai bagi penggunaan ubat di fasiliti 
kementerian lain seperti penjara? Contohnya Sirap Methadone yang 
tergolong dalam kategori preskriber A/KK dalam FUKKM.  Ubat tersebut 
akan dipreskrib oleh pegawai perubatan yang bukan anggota KKM seperti 
Pegawai Kader Penjara tetapi stok ubat berkenaan adalah stok daripada 
fasiliti KKM. 
Kategori preskriber A/KK bagi Sirap Methadone hanya terpakai di fasiliti KKM 
sahaja. Berdasarkan Polisi dan Prosedur Operasi Piawai Program Rawatan 
Methadone 2016, methadone hanya boleh dipreskrib oleh pengamal perubatan 
berdaftar yang telah menjalani latihan dalam rawatan methadone.  

20. FUKKM merupakan pendekatan dasar untuk mengawal penggunaan ubat-
ubatan di fasiliti KKM sahaja.  Fasiliti kesihatan swasta adalah tidak terikat 
dengan polisi yang ditetapkan dan Pengamal Perubatan adalah bebas untuk 
mempreskrib ubat tanpa perlu mendapatkan tandatangan timbal daripada 
Pakar/ Pakar Perunding Perubatan Klinikal. Apakah dasar/polisi yang 
ditetapkan oleh KKM bagi menilai senarai ubat-ubatan 
mengikut kategori preskriber yang ditetapkan dalam FUKKM? 
Penetapan kategori preskriber bagi sesuatu ubat dalam FUKKM adalah di bawah 
bidang kuasa Panel FUKKM. Keputusan yang dibuat adalah berdasarkan 
keperluan dan amalan semasa dengan mengambil kira impak kewangan, 
kepakaran dan ketersediaan kelengkapan serta peralatan di sesebuah fasiliti yang 
diperlukan bagi tujuan pemantauan rawatan semasa menggunakan ubat-ubatan 
tersebut.  
 

Pengemaskinian Maklumat FUKKM 
 
21. Hospital X mendapati terdapat makluman keselamatan terkini mengenai 

Domperidone telah dikeluarkan oleh NPRA. Walau bagaimanapun, 
makluman keselamatan ini tidak dipaparkan dalam FUKKM. Bagaimanakah 
cara untuk memaklumkan Sekretariat FUKKM? 
Cadangan pengemaskinian maklumat tersebut boleh dikemukakan dengan 
melengkapkan Borang Cadangan Pengemaskinian Maklumat FUKKM dan dimuat 
naik bersama dokumen sokongan ke pautan: http://tinyurl.com/cadangfukkm.   

 
22. Adakah Borang Cadangan Pengemaskinian Maklumat FUKKM boleh 

digunakan untuk pengemaskinian indikasi ubat seperti yang dinyatakan 
dalam sisip bungkusan produk?  
Ya, pengemaskinian indikasi ubat seperti dalam sisipan produk boleh 
dicadangkan bagi indikasi sedia ada dalam FUKKM dengan mengemukakan 
Borang Cadangan Pengemaskinian Maklumat FUKKM. Sebarang cadangan 
tambahan indikasi baharu terutamanya melibatkan produk innovator perlu dibuat 
melalui permohonan dossier oleh pemegang pendaftaran produk.   
  

Kelulusan Ubat Khas  
 

23. Adakah penggunaan sodium bicarbonate powder dalam rawatan pesakit 
metabolic acidosis memerlukan kelulusan khas memandangkan sediaan ini 
tidak tersenarai dalam FUKKM? 
Tidak perlu, walau bagaimanapun, pemantauan pesakit hendaklah dilakukan bagi 
memastikan keberkesanan dan keselamatan pesakit. Seperti penggunaan bahan 
mentah Morphine powder untuk pembancuhan Syrup Morphine HCl 10mg/5mL 
Solution, fasiliti KKM perlu memastikan cara penggunaan/ pembancuhan sodium 
bicarbonate powder adalah berdasarkan protokol atau garis panduan yang 
berkaitan.  

 
 
 
 
 

http://tinyurl.com/cadangfukkm

Lain-lain 
 
24. Apakah dasar yang ditetapkan bagi mengawal penggunaan ubat-ubatan 

oleh pengamal perubatan swasta dan pengamal perubatan di kementerian 
lain?  
Setakat kini, tiada kawalan pengunaan ubat-ubatan di sektor swasta 
dan kementerian-kementerian lain oleh KKM.  

 
 

25. Terdapat ubat-ubatan yang dikelaskan sebagai peranti perubatan masih 
tersenarai dalam FUKKM. Apakah polisi semasa berhubung penyenaraian 
ubat yang telah dikelaskan sebagai peranti perubatan?  
Berdasarkan pengemaskinian Drug Registration Guidance Document (DRGD) 
yang dikeluarkan oleh Bahagian Regulatori Farmasi Negara [National 
Pharmaceutical Regulatory Agency (NPRA)], KKM, terdapat ubat-ubatan yang 
dibuat pengkelasan semula termasuk ubat-ubatan yang tersenarai dalam 
FUKKM.  Bagi memudahkan tadbir urus ubat-ubatan di fasiliti KKM, polisi berikut 
telah ditetapkan bagi ubat-ubatan yang dikelaskan semula: 
i) Ubat-ubatan yang tersenarai dalam FUKKM dikekalkan penyenaraiannya 
walaupun telah dikelaskan semula sebagai peranti perubatan; 
ii) Peranti perubatan yang telah dikelaskan semula sebagai ubat pula akan 
disenaraikan dalam FUKKM sekiranya terdapat keperluan dan permintaan 
preskriber. Permohonan kelulusan khas perlu dikemukakan sekiranya ubat-
ubatan yang tidak disenaraikan dalam FUKKM ingin digunakan; 

 (Rujukan: surat no. ruj.: KKM.600-3414115J|d.3(22) bertarikh 23 Ogos 2019) 
 
 
 
 



 
 
GARIS PANDUAN FORMULARI UBAT KEMENTERIAN KESIHATAN MALAYSIA 
EDISI KEEMPAT (2025) 

 

 

 Garis Panduan Formulari Ubat Kementerian Kesihatan Malaysia, 2025 21 

 

LAMPIRAN 1: FUKKM DI LAMAN SESAWANG RASMI PPF, KKM 

           

 
 
 
 
 

2015 - FUKKM SEHINGGA KINI  

Portal Rasmi Program Perkhidmatan 
Farmasi, KKM: 

www.pharmacy.gov.my 

LAMPIRAN 2: FUKKM DALAM INTRANET PHARMACY 

LAMPIRAN 3: FUKKM DALAM APLIKASI MUDAH ALIH 

MyFORMULARY 

LAMPIRAN 4: BILANGAN SEDIAAN DAN ENTITI KIMIA DALAM FUKKM 

 

TAHUN BIL. SEDIAAN BIL. ENTITI KIMIA 

1983 994 596 

2001 1215 

Tiada maklumat 

2002 1255 

2003 1358 

2004 1389 

2005 1322 

2006 1341 

2007 1389 

2008 1413 

2009 1467 

2010 1496 768 

2011 1530 779 

2012 1578 852 

2013 1621 821 

2014 1652 834 

2015 1677 843 

2016 1694 848 

2017 1676 849 

2018 1678 854 

2019 1684 858 

2020 1639 850 

2021 1615 848 

2022 1633 857 

2023 1617 850 

2024 1650 864 

(Rujukan: Laporan Tahunan Program  Perkhidmatan Farmasi, KKM  2001 hingga 2024)

LAMPIRAN 5: BORANG CADANGAN PENGEMASKINIAN MAKLUMAT FORMULARI 

UBAT KEMENTERIAN KESIHATAN MALAYSIA (FUKKM) 
MINISTRY OF HEALTH MEDICINES FORMULARY (MOHMF) INFORMATION UPDATE REQUEST FORM  

A. APPLICANT DETAILS 
*Please tick (/) where applicable 

Applicant Name  Date  

*Type of facility  MOH  Product Registration Holder  Others: (please specify) 
 

Facility/ Company Name (Example: Klinik Kesihatan XX, ABC Sdn. Bhd.) 

Telephone No.  Email  

B. MEDICINE INFORMATION 

Medicine name (Example: Paracetamol 500mg tablet) 

*Please tick (/) where applicable 

 Generic name  Drug Interactions 

 Indication  Adverse Drug Reactions 

 Dose  Relisting 

 Contraindications  Prescribing Restriction (Only for MOH facilities) 

 Others (please specify): 

Details of Current Information: 

C. DETAILS OF AMENDMENT 

 

D. HEAD OF DEPARTMENT/UNIT 

COMMENT:  

 

 

 

                  

□ SUPPORT             □ NOT SUPPORT  

 

Signature: …………………………………. 

Name & Stamp: …………………………… 

Date: ………………………….             

 

FOR SECRETARIAT USE 

Date Received  Comment: 
 Reference No.  

Checked by  

Note: The completed form should be uploaded to http://tinyurl.com/cadangfukkm  
 

PERHATIAN: Sebarang cadangan pengemaskinian maklumat ubat dalam Formulari Ubat KKM (FUKKM) boleh dikemukakan dengan 
melengkapkan Borang Cadangan Pengemaskinian Maklumat FUKKM  dan borang ini perlu dimuat naik 
di http://tinyurl.com/cadangfukkm;   
Semua cadangan pengemaskinian yang diterima akan diteliti oleh Sekretariat FUKKM dan akan dibentangkan kepada Panel FUKKM 
untuk kelulusan (sekiranya perlu).

http://tinyurl.com/cadangfukkm
http://tinyurl.com/cadangfukkm

LAMPIRAN 6: PANDUAN MENYEMAK PEKELILING PINDAAN/ 

TAMBAHAN KEPADA FUKKM DI INTRANET PHARMACY 
 

1. Lawati laman web www.pharmacy.gov.my dan klik butang Intranet Pharmacy     

 
 
 
 

2. Klik daftar untuk akaun baru/ Klik Log in untuk pengguna sedia ada. 

 
 
 
 
 

 

 

http://www.pharmacy.gov.my/

3. Klik pada butang Intranet menu. 

 

 
 
 
 
 

4. Klik pada butang Intranet Community. 

5. Klik pada Bahagian Amalan dan Perkembangan  

 

 
 

 

 

 

6. Pada sub-community: drop down menu klik pada Cawangan Pengurusan Formulari 

7. Klik pada 1. Pekeliling Pindaan/ Tambahan kepada FUKKM  

 

 
 
 

 

 

 

8. Klik pada pekeliling yang berkenaan 

LAMPIRAN 7: PANDUAN MENYEMAK PEKELILING PINDAAN/ 

TAMBAHAN KEPADA FUKKM DALAM APLIKASI MUDAH ALIH 

MyFORMULARY 
1. Klik pada Login  

 

2. Masukkan maklumat yang diperlukan 

 

3. Klik pada Circulars 

 

4. Klik pada Pekeliling Pindaan/Tambahan 

kepada FUKKM 

